
«Հայաստանի Հանրապետության  կառավարության 2021 թվականի հունիսի  3-ի N 927-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի ընդունման 
	1. ՀՀ արդարադատության նախարարություն

	21.04.2023թ.

	
	N /27.3/20116-2023

	1. [bookmark: _Hlk133311373]«Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 1-ին կետի 2-րդ ենթակետով նախատեսված լրացման արդյունքում անհրաժեշտություն կառաջանա Հայաստանի Հանրապետության կառավարության 2021 թվականի հունիսի 3-ի N 927-Լ որոշման հավելվածի (այսուհետ՝ Հավելված) 6-րդ կետի 4-րդ ենթակետի «:» նշանը փոխարինել «.» նշանով: 
	Ընդունվել է։


	2. Նախագծի 1-ին կետի 6-րդ ենթակետի «ուժը կորցրած ճանաչել» բառերն անհրաժեշտ է փոխարինել «հանել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ կետը, համաձայն որի՝  նորմատիվ իրավական ակտում փոփոխությունները կատարվում են նրա առանձին` բառեր, թվեր կամ նախադասություններ հանելու միջոցով:
	Ընդունվել է։


	3. [bookmark: _Hlk133311646]Նախագծի 1-ին կետի 10-րդ ենթակետով նախատեսված լրացման արդյունքում անհրաժեշտություն կառաջանա Հավելվածի 12-րդ կետի 8-րդ ենթակետի «:» նշանը փոխարինել «.» նշանով: 
	Ընդունվել է։


	4. Նախագծի 1-ին կետի 26-րդ ենթակետի «հաշիվը,» բառն ու կետադրական նշանն անհրաժեշտ է փոխարինել «հաշիվը» բառով:
	Ընդունվել է։


	5. Նախագծի 1-ին կետի 28-րդ կետով նախատեսված լրացումն անհրաժեշտ է նախատեսել Նախագծի 1-ին կետի 29-րդ կետով նախատեսված լրացումից հետո, քանի որ լրացումները նախատեսվել է Հավելվածի 23-րդ կետի 10-րդ ենթակետում, ապա՝ 9-րդ ենթակետում:
	Ընդունվել է։


	6. Նախագծի 1-ին կետի 31-րդ ենթակետի «23-րդ կետի 2-րդ ենթակետի» բառերն անհրաժեշտ է փոխարինել «, 23-րդ կետի 2-րդ ենթակետի» բառերով և կետադրական նշանով:
	Ընդունվել է։


	7. Նախագծի 1-ին կետի 32-րդ ենթակետի «ենթակետը» բառն անհրաժեշտ է փոխարինել «ենթակետի 1-ին պարբերությունը» բառերով:
	Ընդունվել է։


	8. [bookmark: _Hlk133312223]Նախագծի 1-ին կետի 45-րդ ենթակետով նախատեսված լրացման արդյունքում անհրաժեշտություն կառաջանա Հավելվածի 24-րդ կետի 15-րդ ենթակետի «:» նշանը փոխարինել «.» նշանով: 
	Ընդունվել է։


	9. Նախագծի 1-ին կետի 46-րդ ենթակետով նախատեսված լրացման անհրաժեշտությունը բացակայում է, քանի որ նույնաբովանդակ լրացում արդեն իսկ Նախագծի 1-ին կետի 42-րդ ենթակետով նախատեսվել է Հավելվածի 24-րդ կետի 10-րդ ենթակետում: 
	Չի ընդունվել։
Ծրագրի 24-րդ կետի 10-րդ ենթակետը վերաբերում է միայն փոխհատուցման բաղադրիչին, իսկ 25-րդ կետը՝ ամբողջ ծրագրին։


	10. [bookmark: _Hlk133312550]Նախագծի 1-ին կետի 48-րդ ենթակետով ««Չնախատեսված այլ ծախսեր» տողերը հանել» բառերն անհրաժեշտ է փոխարինել ««Չնախատեսված այլ ծախսեր» տողերն ուժը կորցրած ճանաչել» բառերով: Նույն դիտողությունը վերաբերում է Նախագծով նույնանման բոլոր փոփոխություններին:
	Ընդունվել է։


	2. ՀՀ պետական եկամուտների կոմիտե
	21.04.2023թ.

	
	N  01/3-4/24204-2023

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք  հետևյալը:
[bookmark: _Hlk133312984]Առաջարկում ենք նախագծի ամբողջ տեքստում «հարկային հաշիվ» բառերը փոխարինել «հաշվարկային փաստաթուղթ» բառերով:
	Ընդունվել է։

	3. ՀՀ կադաստրի կոմիտե
	25.04.2023թ.

	4. 
	N  ՍԹ/5332-2023

		Ի պատասխան Ձեր 2023 թվականի ապրիլի 14-ի N 01/5202-2023 գրության՝ «Հայաստանի Հանրապետության կառավարության 2021 թվականի հունիսի 3-ի  N 927-Լ որոշման մեջ փոփոխություններ և լրացումներ կատարելու մասին»                  ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները.
   1.Նախագծով սահմանել դրույթ՝ այգեհիմնման աշխատանքների ավարտից հետո գույքի նույնականացման տվյալները (հասցե, մակերես) ՀՀ կադաստրի կոմիտե ներկայացնելու վերաբերյալ՝ անշարժ գույքի հարկի ճիշտ հաշվարկման և անշարժ գույքը առնվազն 5 տարի չօտարելու սահմանափակման գրանցման նպատակով,
	Ընդունվել է:


	[bookmark: _Hlk134191718]2. բացի օտարման սահմանափակումից՝ Նախագծով սահմանել դրույթ՝ առանց    ՀՀ էկոնոմիկայի նախարարության համաձայնության սեփականատիրոջ կողմից անշարժ գույքի տնօրինման այլ եղանակների (վարձակալության կամ անհատույց օգտագործման տրամադրում, գրավադրում և այլն) սահմանափակման վերաբերյալ:
	Ընդունվել է։


	4. ՀՀ պետական վերահսկողական ծառայություն 
	28.04.2023թ.

	
	N Ե/905-23

		1․ Ներկայացված Նախագծով որպես խնդրի լուծում առաջարկվում է իրականացնել Ծրագրի մասնակիցների փոփոխություն, մասնավորապես՝ Ծրագրի փոխհատուցման բաղադրիչով շահառուների կողմից ներկայացված փաստաթղթերի փաթեթների ուսումնասիրությունը և մոնիթորինգը ՀՀ էկոնոմիկայի նախարարության (այսուհետ՝ Նախարարություն) գյուղատնտեսական ծրագրերի իրականացման վարչության և գյուղատնտեսական խորհրդատվության, նորարարությունների և մոնիթորինգի վարչության փոխարեն վերապահել Նախարարության «Գյուղատնտեսական ծառայությունների կենտրոն» ՊՈԱԿ-ին (այսուհետ՝ ՊՈԱԿ):
	 Այսպիսով, ստացվում է այնպես, որ ՊՈԱԿ-ին է վերապահվում և՛ փաստաթղթերի փաթեթների գնահատումը և՛ մոնիթորինգը, ինչն ինքնին պարունակում է ռիսկեր, հետևաբար առաջարկում ենք ռիսկերի կանխման և նվազեցման նպատակով  քննարկել վերը նշված գործառույթները երկու տարբեր սուբյեկտների կողմից իրականացնելու նպատակահարմարության  հարցը:
	Չի ընդունվել։
Սույն նախագծով հանվել է այգեհիմնման համար ծախսերի մասնակի փոխհատուցման բաղադրիչը, և ընդունման դեպքում նշված բաղադրիչը կգործի միայն ոռոգման արդիական համարգերի ներդրման և ջրավազանների կառուցման կամ ընդլայնման համար։ Միաժամանակ, նախագծով աշխատանքները նախատեսվում է իրականացնել միայն կապալառու կազմակերպությունների միջոցով, որը կմեղմի մոնիթորինգի ռիսկերը և հնարավորություն կտա մոնիթորինգ իրականացնողին համադրել փաստացի կատարված աշխատանքները փաստաթղթային ձևակերպում ների հետ։ 


	          2․ Ծրագրի 9-րդ կետի 1-ին ենթակետի համաձայն՝ յուրաքանչյուր շահառուի կողմից հիմնվող այգիների տարածքների հանրագումարը վարկերի տոկոսադրույքների մասնակի սուբսիդավորման դեպքում չի կարող գերազանցել 200 հա-ը: Նախագծի 1-ին կետի 4-րդ ենթակետով նախատեսվում է 200 հա-ը դարձնել 500 հա, սակայն կից ներկայացված հիմնավորմամբ բացահայտված չէ փոփոխության անհրաժեշտությունը, ինչի արդյունքում հնարավոր չէ գնահատել դրա կատարման անհրաժեշտությունը:
	Ընդունվել է։

	3․ Նախագծի 1-ին կետի 5-րդ ենթակետով նախատեսվում է Ծրագրի 9-րդ կետի 3-րդ ենթակետը շարադրել նոր խմբագրությամբ, այն է՝ առանց այգեհիմնման ոռոգման արդիական համակարգերի ձեռքբերման և ներդրման համար տարածքների հանրագումարը վարկերի տոկոսադրույքների մասնակի սուբսիդավորման և ծախսերի մասնակի փոխհատուցման դեպքերում չի սահմանափակվում, իսկ ջրավազանների կառուցման կամ ընդլայնման դեպքում աջակցություն կտրամադրվի մինչև 100 հազար խորանարդ մետր ծավալով ջրավազանների համար: 
Հաշվի առնելով Ծրագրով նախատեսված ռեսուրսների սահմանափակ լինելու հանգամանքը՝ ոռոգման արդիական համակարգերի ձեռքբերման և ներդրման համար որևէ սահմանաչափ չնախատեսելը կարող է հանգեցնել նրան, որ Ծրագրով նախատեսված ռեսուրսները կուղղվեն միայն սույն բաղադրիչի փոխհատուցմանը:   
	Չի ընդունվել։
Հանրապետությունում կարևորվում է ոռոգման արդիական, ջրօգտագործման արդյունավետությունը բարձրացնող, խնայողական համակարգերի ներդրումը՝ պայմանավորված սակավաջրությամբ և կլիմայի փոփոխություններով։ Բացի այդ, ծրագրով նախատեսված ֆինանսական ռեսուրսները վարկային և փոխհատուցման  բաղադրիչների համար պետական բյուջեով սահմանվում են առանձին հոդվածներով։ Միաժամանակ, հանրապետությունում գերակշռում են փոքր հողակտորները։ Արդյունքում, նվազում է նշված ռիսկի դրսևորումը։ 

	4․ Նախագծի 1-ին կետի 10-րդ ենթակետով առաջարկվում է Ծրագրի 12-րդ կետը լրացնել նոր 12-րդ ենթակետով, այն է՝ ապահովվել ոռոգման արդիական համակարգերի կամ ջրավազանի շահագործումը հետներդրումային 4 տարիների ընթացքում։
	Հաշվի առնելով այն հանգամանքը, որ նույն կետի 11-րդ ենթակետով նախատեսվում է, որ Ծրագրի շահառուները այգեհիմնման աշխատանքների ավարտից հետո 5 տարի չպետք է օտարեն (անշարժ գույքը) այգին, առաջարկում ենք Ծրագրի շրջանակներում տարբեր բաղադրիչների մասով տարբերակված մոտեցում չցուցաբերելու նպատակով ոռոգման արդիական համակարգերի կամ ջրավազանի շահագործումը հետներդրումային ժամանակաշրջանը 4-ի փոխարեն ևս սահմանել 5 տարի:
	Չի ընդունվել։
Ոռոգման արդիական համակարգերի կամ ջրավազանի շահագործումը հետներդրումային 4 տարիների ընթացքում ապահովելու պահանջը պայմանավորված է նրանով, որ ծրագրի շրջանակում
անշարժ գույքի վարձակալության (օգտագործման) ժամկետն ոռոգման արդիական համակարգի ներդրման դեպքում չպետք է պակաս լինի 4 տարուց։ Միաժամանակ, վարկերի մարման ժամկետը, ոռոգման արդիական համակարգերի կամ ջրավազանի ներդրման դեպքում, նույնպես սահմանված է 4 տարի։ 


		5․ Նախագծի 28-րդ կետով նախատեսվում է Ծրագրի 23-րդ կետի 10-րդ ենթակետում Ծրագրի շահառուներին դրամային վարկից բացի նաև տրամադրել արտարժույթային վարկ: Հաշվի առնելով ֆինանսական շուկայի անկայուն վիճակը՝ փոխարժեքի տատանումները և գնաճի մակարդակը, գտնում ենք, որ ռիսկային է արտարժույթով վարկի տրամադրումը:
	Ընդունվել է։

		6․ Նկատի ունենալով «Նորմատիվ իրավական ակտերի մասին» օրենքի 33-րդ հոդվածով սահմանված դրույթները՝ Նախագծի 1-ին կետի 6-րդ ենթակետով նախատեսված փոփոխությունը՝ անհրաժեշտ է կատարել նախադասությունը հանելու միջոցով :
	Ընդունվել է։

		7․ Նախագծի 1-ին կետի 32-րդ, 33-րդ, 34-րդ ենթակետերով առաջարկվող փոփոխություններն անհրաժեշտ է կատարել Հավելվածի 24-րդ կետը նոր խմբագրությամբ շարադրելու միջոցով։
	Ընդունվել է։

		8․ Միաժամանակ, առաջարկում ենք Ծրագրի 18-րդ կետով սահմանված դրույթը ձևակերպել 17-րդ կետով նախատեսվող դրույթի տրամաբանությամբ, մասնավորապես՝ նախատեսված ծախսերը գնահատվեն ոչ ավել քան N 6 աղյուսակի առանձին տողերով գնահատված ծախսերն են: Միաժամանակ, առանձին տողերով ներառված աշխատանքների չիրականացման պայմաններում համապատասխան ծախսերը հանվեն ընդամենը ծախսերից:
Վերոնշյալ դրույթում համապատասխան փոփոխության իրականացման պայմաններում N 6 աղյուսակը չներառել Ծրագրի 21.1 կետում: 
	Չի ընդունվել։
N 6 աղյուսակում ներառված ծախսերը, ինչպես նշված են ծրագրի 21.1 կետում՝ հաշվարկային են և ունեն կողմնորոշիչ բնույթ, ուստի կարկտապաշտպան ցանցերի ներդրման դեպքում 17-րդ կետի դրույթի տրամաբանության կիրառումը նպատակահարմար չէ, քանի որ առանձին տողերում նշված են համակարգի ներդրման համար անհրաժեշտ դետալներ, որոնք տարբեր արտադրությունների դեպքում կարող են տարբեր լինել։

		9․ Ծրագրի 24-րդ կետով նախատեսված է կատարված ծախսերի մասնակի փոխհատուցման ընթացակարգը, որի 3-րդ ենթակետով սահմանված է, որ տեղազննության արձանագրության դրական եզրակացության դեպքում շահառուն հաշվառվում է Նախարարության համապատասխան ստորաբաժանման կողմից և 5 աշխատանքային օրվա ընթացքում գրավոր տեղեկացվում որպես շահառու հաշվառվելու և պայմանագիր կնքելու վերաբերյալ: Բացասական եզրակացության դեպքում 5 աշխատանքային օրվա ընթացքում շահառուին տրամադրվում է արձանագրության պատճենը:
	Այսպիսով, բացասական եզրակացության դեպքում Ծրագիրը չի նախատեսում շահառուի և Նախարարության հաջորդական քայլերը, մասնավորապես, հստակ չէ՝ բացասական եզրակացության դեպքում շահառուին շտկման հնարավորություն տրվում է, թե՝ ոչ:
	Ընդունվել է։

		10. Ծրագրով նախատեսված բաղադրիչների իրականացումն ապահովելու նպատակով, եթե «Լիցենզավորման մասին» օրենքի համաձայն պահանջվում է, որ կապալառու կազմակերպություններն ունենան համապատասխան գործունեության իրավունքի լիցենզիա, ապա առաջարկում ենք Ծրագրով նախատեսել լիցենզիա ունենալու պահանջը:
	Չի ընդունվել։
«Լիցենզավորման մասին» օրենքով սահմանված են լիցենզավորման ենթակա գործունեության տեսակները, և ևս մեկ անգամ նախագծով ամրագրելը գտնում ենք ոչ նպատակահարմար։

	5. [bookmark: _Hlk133919259]ՀՀ կենտրոնական բանկ
	28.04.2023թ.

	
	N 06-07/365-23

	Նախագծի 28-րդ և 30-րդ կետերի փոփոխությամբ նախատեսվում են նաև արտարժույթով տրամադրված վարկերի տոկոսադրույքների մասնակի սուբսիդավորման դեպքեր: Այս առումով անհրաժեշտ է նկատի ունենալ, որ «Արժութային կարգավորման և արժութային վերահսկողության մասին» Հայաստանի Հանրապետության օրենքի 7-րդ հոդվածի 8.1 մասի համաձայն` արտարժույթով կարող են տրամադրվել մինչև 5.000.000 դրամի չափով (ներառյալ՝ 5.000.000 Հայաստանի Հանրապետության դրամը) գյուղատնտեսական նշանակության կրեդիտներ: 
Միաժամանակ տեղեկացնում ենք, որ Հայաստանի Հանրապետության կենտրոնական բանկի կողմից Նախագիծը շրջանառվել է ֆինանսական կազմակերպությունների շրջանակում և ստացված դիտարկումները ևս առդիր ներկայացվում են։
1. Նախագծի 1-ին կետով սահմանափակում է ամրագրվում նախատեսված Ծրագրի արդեն իսկ շահառու իրավաբանական անձի հիմնադիր, համահիմնադիր կամ տնօրեն հանդիսացող անձանց մասով: Առաջարկում ենք սահմանափակումը վերաբերելի դարձնել այգիների հանրագումարային մակերեսին` այնպես, որ արդեն իսկ շահառու հանդիսացող իրավաբանական անձի հիմնադիրը, համահիմնադիրը կամ տնօրենը իրավասու լինի կրկին մասնակցել Ծրագրին որպես ֆիզիկական անձ կամ այլ իրավաբանական անձի հիմնադիր, համահիմնադիր կամ տնօրեն, սակայն այն պայմանով, որ այգիների մակերեսների հանրագումարը չհատի թույլատրվող շեմը: 
Այս մասով խնդրում ենք նաև պարզաբանել` ինչպես են կարգավորվելու նմանօրինակ` արդեն իսկ գոյություն ունեցող դեպքերը:
Հաշվի առնելով վերոնշյալը, Նախագծի 1-ին կետում առաջարկում ենք նաև՝ «կամ տնօրեն հանդիսացող անձ» պայմանը վերանայել, քանի որ հնարավոր են դեպքեր, երբ ինչ֊որ կազմակերպության տնօրեն ցանկանա հիմնել իր սեփական այգին:
	Ընդունվել է։














Ընդունվել է։











	2. Այգեհիմնման աշխատանքների ավարտից հետո առնվազն 5 տարի այգին (անշարժ գույքը) չօտարելու պահանջի մասով կարծում ենք, որ շահառու ընկերության կողմից բաժնեմասերն օտարելու հնարավորությունը պետք է պահպանվի, որպեսզի արտոնյալ ժամկետի ավարտից հետո ֆինանսական կազմակերպությունն ըստ  անհրաժեշտության հնարավորություն ունենա իրացնել գույքը:
	Չի ընդունվել։
Չօտարելու վերաբերյալ դրույթի ամրագրումը պայմանավորված է ծրագրի շրջանակում ծախսված պետական միջոցների նպատակային օգտագործման, դրանց նկատմամբ վերահսկողական գործառույթներ իրականացնելու,  և ծրագրի արդյունավետության ապահովման անհրաժեշտությամբ։


	3. Նախագծի 1-ին կետի 11-րդ ենթակետում նշված է, որ այգեհիմնման ավարտից հետո առնվազն 5 տարի չօտարել այգին: Առաջարկում ենք այս կետը պարզաբանել մասնավորապես, օրինակ՝ ինչ է ենթադրում այն դեպքը, երբ նշված այգին գրավի առարկա է, և պարտավորությունը չկատարելու դեպքում առաջանում է բանկի կողմից օտարման խնդիր։
	

	4. Նախագծի 1-ին կետի 14-րդ ենթակետում նշված է, որ ծրագիրը պետք է իրականացվի կապալառու կազմակերպության միջոցով: Առաջարկում ենք պարտադիր կապալառու կազմակերպության միջոցով ծրագիրն իրականացնելու պայմանը վերանայել այնպես, որ շահառուն հնարավորություն ունենա ծրագիրն իրականացնել կամ կապալառու կազմակերպության միջոցով, կամ առանց կապալառու կազմակերպության, ինչպես այս պահին գործող ծրագրում է:
	Չի ընդունվել։
Նախագծով առաջարկվող փոփոխությունն իրականացվում է ծրագրի վերահսկողությունը բարձրացնելու նպատակով։

	5. Նախագծի Հավելվածի 13-րդ կետի 1-ին ենթակետում «մեկ ամբողջական այգի» բառերի լրացման մասով խնդրում ենք պարզաբանել` ինչ պետք է նկատի ունենալ «մեկ ամբողջական այգի» ասելով, քանի որ շատ դեպքերում 1 այգին կարող է գտնվել տարբեր հատվածներում, երբեմն, նույնիսկ, անցնել 2 հարևան համայնքների տարածքով:
	Մասամբ է ընդունվել։
 «Մեկ ամբողջական այգի» հասկացությունը վերաբերում է նվազագույն 0,5 հա տարածքին՝ յուրաքանչյուր պտղատեսակի համար։

	6. Ցանկանում ենք ընդգծել, որ առաջարկվող փոփոխությունների փաթեթում անդրադարձ չի կատարվել ֆինանսական կառույցների կողմից Ծրագրի շրջանակում տրամադրվող վարկերի տոկոսային վերին շեմի սահմանափակմանը։ Մասնավորապես, Ծրագրով սահմանվում է, որ վարկային միջոցները պետք է տրամադրվեն ՀՀ դրամով` առավելագույնը 14.0%, և արտարժույթով` 9.0% ֆիքսված փաստացի տոկոսադրույքով, ինչը համապատասխանում է ՀՀ դրամի դեպքում մոտ 13.15%, և արտարժույթով՝ մոտ 8.6 % անվանական տոկոսադրույքներին։ Հաշվի առնելով ֆինանսական շուկայում տոկոսադրույքների ներկայիս մակարդակը` առաջարկվում է Ծրագրում փաստացի տոկոսադրույքի նշումը փոխարինել անվանական տոկոսադրույքով, կամ առավել նպատակահարմար է ընդհանրապես հանել տոկոսադրույքի վերին շեմի սահմանափակումը, փոխարենը սահմանելով միայն պետության կողմից տոկոսադրույքի սուբսիդավորման չափը, ինչը ընդունելի պայմաններ կստեղծի ֆինանսական կառույցների կողմից ծրագրի շրջանակում վարկավորում իրականացնելու համար, իսկ հակառակ դեպքում՝ ֆինանսական կազմակերպությունները կարող են կորցնել Ծրագրին մասնակցության շահադրդվածությունը:
	 Ընդունվել է։


	7. Պարզաբանման կարիք կա, թե ինչպիսինն է Նախագծով ներկայացված փոփոխությունների և լրացումների ազդեցությունն արդեն իսկ հաստատված, սակայն փուլերով ընթացող վարկավորման գործընթացների վրա` Նախագծի Հավելվածի 16-րդ կետի 1-4 ենթակետերում կատարված փոփոխությունների համատեքստում:
	Մասամբ է ընդունվել։
Նախագծով կատարվող փոփոխություններն կանդրադառնան որոշումն ուժի մեջ մտնելուց հետո ծագող հարաբերությունների վրա։ 

	6. ՀՀ շրջակա միջավայրի նախարարություն
	03.05.2023թ.

	
	N 1/14.2/7636-2023

	Շրջակա միջավայրի նախարարությունը «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկություններ չունի։
	Ընդունվել է։

	7. ՀՀ տարածքային կառավարման և ենթակառուցվածքների նախարարություն
	04.05.2023թ.

	
	N ԳՍ/15.2/12807-2023

	Հայտնում ենք, որ «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ մարզպետների աշխատակազմերի հետ։
		Քննարկման արդյունքներով առաջարկում ենք պետական աջակցության տրամադրման շրջանակում ծախսերի մասնակի փոխհատուցման բաղադրիչը թողնել ուժի մեջ՝ 2020 թվականի պատերազմի և 2022 թվականի սեպտեմբերյան ռազմական գործողությունների արդյունքում սահմանամերձ դարձած բնակավայրերի համար:
	Չի ընդունվել։
Տարընկալումներից խուսափելու և շահառուների համար հավասար պայմաններ ապահովելու նպատակով՝ առանձին խումբ տնտեսավարողների համար  առանձնացված պայմանների սահմանումը նպատակահարմար չի համարվում։

	8. ՀՀ ֆինանսների նախարարություն
	04.05.2023թ.

	
	N 01/9-2/8792-2023

	Նախագծով առաջարկվում է փոփոխություններ կատարել ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2023 թվականների ծրագրի (այսուհետ՝ Ծրագիր) կարգավորումներում։ Մասնավորապես, առաջարկվում է դադարեցնել ինտենսիվ այգիների փոխհատուցման բաղադրիչի գործողությունը, վարկերի տոկոսադրույքների մասնակի սուբսիդավորմամբ հիմնվող այգիների տարածքների հանրագումարը 200 հա փոխարեն սամանել 500 հա,  հանել առանց այգեհիմնման ոռոգման արդիական համակարգերի ձեռքբերման և ներդրման համար տարածքների սահմանված հանրագումարային վերին շեմը (100 հա), սակավաջրությամբ պայմանավորված նախատեսել նաև մինչև 100 հազար խորանարդ մետր ծավալով ջրավազանների կառուցման կամ ընդլայնման  համար կատարված ծախսերի մասնակի փոխհատուցման բաղադրիչը, թույլատրել նաև արտարժույթով վարկերի տրամադրումը, ինչպես նաև Ծրագիրն իրականացնել բացառապես կապալառու կազմակերպությունների միջոցով՝ վերահսկելիությունը բարձրացնելու նպատակով:
Առաջարկվող փոփոխությունների կապակցությամբ հարկ է նշել, որ հիմնվող այգիների հանրագումարային վերին շեմը բարձրացնելը, ոռոգման արդիական համակարգերի ներդրման տարածքների հանրագումարային վերին շեմը հանելը և մինչև 100 հազար խորանարդ մետր ծավալով ջրավազանների կառուցման կամ ընդլայնման  համար կատարված ծախսերի մասնակի փոխհատուցման բաղադրիչի նախատեսումը կհանգեցնի նաև շահառուներին տրվող վարկերի և փոխհատուցման գումարի ավելացման, ինչն էլ իր հերթին ենթադրում է պետության կողմից տրամադրվող միջոցների ավելացում, որը ֆիսկալ ռիսկերի կառավարման տեսանկյունից հանդիսանում է չգնահատված և անվերջ աճող պարտավորություն։ 
Այս պարագայում հարկ է նշել, որ հիմնավորմամբ չի ներկայացվել Նախագծի ընդունման դեպքում անհրաժեշտ լրացուցիչ ֆինանսական միջոցների գնահատականը (հիմնավորմամբ ներկայացվել է, որ Նախագծի ընդունման դեպքում պետական բյուջեում եկամուտների և ծախսերի փոփոխություններ, 2023թ. լրացուցիչ ծախսեր չեն նախատեսվում)՝ համապատասխան հաշվարկ-հիմնավորումներով:
	Մասամբ է ընդունվել։
Այգիների և ոռոգման արդիական համակարգերի ներդրման տարածքների հանրագումարային վերին շեմը բարձրացվել է, հանվել է այգեհիմնման գծով փոխհատուցման բաղադրիչը, ուստի գտնում ենք, որ պետության կողմից տրամադրվող միջոցների ավելացում չի ենթադրվում ։
	Մասնավորապես, ոռոգման արդիական համակարգերի ներդրման համար կատարված ծախսերի մասնակի փոխհատուցման բաղադրիչով 2023 թվականի համար պետական բյուջեով հաստատված  գումարի հաշվարկման հիմք է հանդիսացել 2022 թվականին կնքված պայմանագրերի հիման վրա հաշվարկված ոռոգման արդիական համակարգերի մակերեսը (175 հա, որից փոխհատուցում տրամադրվել է 43,9 հա-ի համար։ մնացած 131,1 հա-ից կանխատեսվել է, որ փոխհատուցման կդիմեն 100 հա-ի համար՝ հաշվի առնելով նախորդ տարիների վիճակագրությունը առ այն, որ շահառուների շուրջ 20%-ը սահմանված ժամկետում չի ներդնում ոռոգման համակարգ և չի ներկայացնում փոխհատուցման հայտ), 1 հա-ի հաշվով փոխհատուցման առավելագույն արժեքը՝ 1,25 մլն դրամ։ Վարկային բաղադրիչով կնքվել է շուրջ 560 հա  ոռոգման արդիական համակարգերի ներդրման պայմանագիր, իսկ միայն 2023 թվականին՝ շուրջ 135,8 հա-ի պայմանագիր, և կանխատեսվում է, որ մինչև տարեվերջ կկնքվի ևս 125 հա-ի պայմանագիր և կապահովվի բյուջեով հաստատված 260 հա-ը։
	Ինչ վերաբերում է ինտենսիվ այգիների հիմնմանը, ապա ծրագրի մեկնարկից մինչև հուլիսի 1-ը կնքվել է շուրջ 945 հա փոխհատուցման և շուրջ 2730 հա վարկային բաղադրիչներով այգեհիմնման պայմանագրեր, իսկ միայն 2023 թվականին փոխհատուցման բաղադրիչով կնքվել է շուրջ 222 հա-ի պայմանագիր և վարկային բաղադրիչով՝ շուրջ 635 հա-ի պայմանագիր՝  բյուջեով նախատեսված 500 հա-ի փոխարեն։  Ուստի, 2023 թվականին բյուջեով հատկացված գումարների տնտեսումներ չեն կանխատեսվում, իսկ փոխհատուցման բաղադրիչի դադարեցումը կհանգեցնի  շուրջ 22 դիմումի՝ 80 հա-ի հաշվով չընդունմանը (կանխատեսման հիմք է հանդիսացել 2023 թվականի առաջին 5 ամիսներին նախարարություն ներկայացված հայտերի թիվն ու հիմնվող այգիների մակերեսը՝ մասնակցության 18 հայտ 80․63 հա ընդհանուր մակերեսով հողատարածքներում ինտենսիվ ագեհիմնման համար), որի արդյունքում  2025-2026 թվականների համար կտնտեսվի շուրջ 800,0 մլն դրամ (հաշվի առնելով, որ այգեհիմնումն իրականացվում է 2 տարվա ընթացքում)։ 

	9. ՀՀ քաղաքաշինության կոմիտե
	04.05.2023թ.

	
	N 01/11.4/5256-2023

		«Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն  դիտողություններ և առաջարկությունները չունի:
	Ընդունվել է։


	10. ՀՀ շրջակա միջավայրի նախարարություն
	24.05.2023թ.

	
	N 1/14.2/8667-2023

		Ի լրումն շրջակա միջավայրի նախարարության 2023 թվականի մայիսի 2-ի N 1/14.2/7636 գրության՝ հայտնում եմ, որ նախագծի 1-ին կետի 9-րդ և 10-րդ ենթակետերը խմբագրման անհրաժեշտություն ունեն, քանի որ գործնական տեսանկյունից անհնար է այդ կետերով նախատեսված չափանիշների պահպանումը։ 
	Ընդունվել է։

	11. ՀՀ վարչապետի աշխատակազմի ֆինանսատնտեսագիտական վարչություն
	06.06.2023թ.

	
	N 02/08.2/19046-2023

	1. Նախագծի Հավելվածի 13-րդ կետի 1-ին ենթակետում «մեկ ամբողջական այգի» բառերի լրացման, ինչպես նաև վարկերի տոկոսադրույքների մասնակի սուբսիդավորմամբ հիմնվող այգիների տարածքների հանրագումարը 200 հա փոխարեն 500 հա սահմանելու հետ կապված առաջարկում ենք հստակեցնել արդյո՞ք կա իրականացված վերլուծություն կամ շահառուների նման պահանջարկ՝ հաշվի առնելով, որ մեկ ամբողջական ինտենսիվ այգին իրենից ենթադրում է ընդհանուր սահման ունեցող մեկ միավոր հողատարածքների վրա հիմնված այգիներ:
	Մասամբ է ընդունվել։
Նախագծով առաջարկվող ինտենսիվ այգիների տարածքների հանրագումարի ավելացումը պայմանավորված է այն հանգամանքով, որ շահառուների կողմից առկա է պահանջարկ նաև խոշոր տարածքների վրա այգեհիմնում իրականացնելու ուղղությամբ։ Ինչ վերաբերում է «մեկ ամբողջական այգի» հասկացությանը, ապա այն վերաբերում է նվազագույն 0,5 հա տարածքին՝ յուրաքանչյուր պտղատեսակի համար։

	1. Նախագծի 1-ին կետի 39-րդ ենթակետի համաձայն՝ շահառուին տրվում է հնարավորություն  տեղազննության արձանագրության բացասական եզրակացության դեպքում կրկին դիմել ծրագրի ծախսերի մասնակի փոխհատուցման բաղադրիչին։ Առաջարկում ենք մանրամասնել թե՞ քանի անգամ կարող է շահառուն օգտվել այդ հնարավորությունից:
	Մասամբ է ընդունվել։
Բացասական եզրակացության դեպքում ծրագրին կրկին դիմելու հնարավորությունը նախագծով սահմանափակված չէ։

	12. ՀՀ վարչապետի աշխատակազմի ծրագրերի փորձաքննության վարչություն
	06.06.2023թ.

	
	N 02/08.2/19046-2023

	1. ՀՀ ԱԺ 26.09.2021թ. N ԱԺՈ-002-Ն որոշմամբ հավանության արժանացած «Հայաստանի Հանրապետության կառավարության հնգամյա ծրագրի»՝ «2.4 ԳՅՈՒՂԱՏՆՏԵՍՈՒԹՅՈՒՆ»	բաժնի՝ Կառավարության նպատակն է (ի թիվս այլ նպատակների) «յուրաքանչյուր տարվա ընթացքում ինտենսիվ այգիներն ավելացնել 1000 հեկտարով»: 
ՀՀ կառավարության 2021թ. նոյեմբերի 18-ի N 1902-Լ որոշման Հավելված 1-ի «Էկոնոմիկայի նախարարություն» բաժնի՝ «9.2 Բուսաբուծության ճյուղի զարգացման խթանում» միջոցառման «ակնկալվող արդյուները» սյունակում նախատեսված է մինչև 2026թ. ապահովել «Յուրաքանչյուր տարի առնվազն 1000 հա ինտենսիվ այգիների հիմնում»: 
Համաձայն Նախագծի հիմնավորման՝ «պետական աջակցությամբ հանրապետությունում 2018թ.-ին ներկայացվել է  20 հա ինտենսիվ այգի, 2019թ.-ին՝ 53,2 հա, 2020թ.-ին՝ 518,6 հա,  2021թ.-ին՝ 1669,22 հա, 2022թ.-ին՝ 2449,9 հա ինտենսիվ այգի հիմնելու պայմանագիր։ Բացի այդ, նախարարությունում առկա է նաև ծրագրին մասնակցելու շուրջ 425 դիմում, որոնց հետ դեռևս պայմանագիր չի կնքվել։ Այսինքն, արդեն իսկ գերազանցվել է Կառավարության ծրագրով սահմանված ցուցանիշը՝ յուրաքանչյուր տարվա ընթացքում ինտենսիվ այգիներն ավելացնել 1000 հեկտարով»։ 
Այս կապակցությամբ հայտնում ենք, որ անհրաժեշտ է ներկայացնել հստակ տեղեկատվություն՝ ըստ տարիների փաստացի հիմնված (սահմանված պահանջներին համատասխան) ինտենսիվ այգիների վերաբերյալ, քանի որ ինտենսիվ այգի հիմնելու մասին պայմանագիր ներկայացնելը դեռևս չի կարող հիմնավորել ՀՀ կառավարության ծրագրով սահմանված ցուցանիշի ապահովման փաստը, առավել ևս, որ համաձայն հիմնավորման՝ «որոշ ոչ բարեխիղճ շահառուների կողմից հիմնվում էին ցածրորակ այգիներ և ներկայացվում ոչ իրատեսական ծախսեր»:
	Մասամբ է ընդունվել։
ՀՀ կառավարության ծրագիրն ընդունվել է 2021 թվականին, որի հետ կապված Կառավարության նախանշած ցուցանիշը ապահովելու նպատակով մշակվել և 2021 թվականի օգոստոսի 1-ից ուժի մեջ է մտել 927-Լ որոշումը։ Նշված ծրագրով այգեհիմնման համար սահմանված է ժամկետ՝ առավելագույնը 2 տարի, որը դեռևս չի լրացել և ներկայումս հիմնված այգիների վերաբերյալ ամփոփ տեղեկատվությունը լիրաժեք չի արտացոլում իրական պատկերը և Կառավարության ծրագրով նախանշված ցուցանիշը։ 

	2․ Նախագծի հիմնավորման մեջ բացակայում են համապատասխան դրույթները, որոնք վերաբերում են Նախագծի 19)-րդ, 20)-րդ, 23)-րդ կետերով կատարվող համապատասխան ֆինանսական ցուցանիշների փոփոխություններին, ինչը հնարավորություն չի տալիս կատարվող փոփոխությունների անհրաժեշտության վերաբերյալ ընդհանուր եզրահանգման գալ:
	Մասամբ է ընդունվել։
Հիմնական փոփոխությունները հիմնավորման մեջ ներառված են, մասնավորապես՝ տարբերակվել են տեղական արտադրության տնկանյութով այգեհիմնման ծախսերը, տարընկալումից խուսափելու համար հանվել են չնախատեսված ծախսերը։ Միաժամանակ, ճշգրտվել են տնկման բանաձևերը, որից ելնելով էլ կատարվել են որոշակի ծախսերի փոփոխություններ։ 

	3․ Նախագծի 33)-րդ կետով հանվում է վարկերի տրամադրվում են  «առավելագույնը 14% փաստացի տոկոսադրույքով բառերը, իսկ 34)-րդ կետի համաձայն՝ 
11) վարկերի տոկոսադրույքների սուբսիդավորումը կիրականացվի 9 տոկոսային  կետով (գործող որոշմամբ՝ 5%), առանց այգեհիմնման ոռոգման արդիական համակարգերի ներդրման կամ ջրավազանների կառուցման կամ ընդլայնման համար՝ 12 տոկոսային  կետով (գործող որոշմամբ՝ 2%), իսկ ՀՀ կառավարության 2014թ. դեկտեմբերի 18-ի N 1444-Ն որոշմամբ հաստատված ցանկում ընդգրկված սոցիալական աջակցություն ստացող սահմանամերձ համայնքների բնակավայրերի տնտեսավարողներին, գյուղատնտեսական կոոպերատիվներին, զինվորական ծառայության պարտականությունների կատարման ժամանակ մարտական հերթապահության կամ գործողությունների իրականացման արդյունքում հաշմանդամ դարձած քաղաքացիներին, գյուղատնտեսությունում տնտեսավարող երիտասարդներին (18-35 տարեկանը չլրացած ֆիզիկական անձանց (վարկային պայմանագիրն ուժի մեջ մտնելու պահին), այգեհիմնման և (կամ) ոռոգման արդիական համակարգերի ներդրման, կամ ջրավազանների կառուցման կամ ընդլայնման դեպքում նաև գերնորմատիվային ջրապահանջարկ ունեցող հողատարածքներում (գերնորմատիվային ջրապահանջարկ ունեցող հողատարածքներով համայնքների ցանկն ընդգրկված է ՀՀ տարածքային կառավարման նախարարի 2007թ. ապրիլի 2–ի N 18-Ա և ՀՀ գյուղատնտեսության նախարարի 2007թ. ապրիլի 2–ի N 77-Ա համատեղ հրամանով հաստատված «Գյուղատնտեսական մշակաբույսերի ոռոգման նորմաներն ու ռեժիմները ՀՀ ոռոգելի հողատարածքների համար» ձեռնարկում) ներդրողներին՝ 14 տոկոսային կետով (գործող որոշմամբ՝ 0%)։ 
Այս կապակցությամբ պարզաբանման կարիք ունի առաջարկվող փոփոխության կանխատեսվող ֆինանսական գնահատականը և արդյո՞ք այդ նպատակով ՀՀ 2023թ. պետական բյուջեում համապատասխան միջոցներ նախատեսված են: 
	Մասամբ է ընդունվել։
Այգիների և ոռոգման արդիական համակարգերի ներդրման տարածքների հանրագումարային վերին շեմը բարձրացվել է, հանվել է այգեհիմնման գծով փոխհատուցման բաղադրիչը, իսկ սուբսիդավորման չափը չի փոփոխվել, պարզապես հանվել է տոկոսադրույքի վերին շեմը, ուստի գտնում ենք, որ պետության կողմից տրամադրվող միջոցների ավելացում չի ենթադրվում։

	4. Նախագծով համապատասխան փոփոխություններ կատարելիս անհրաժեշտ է հիմք ընդունել ՀՀ կառավարության ծրագրի և ՀՀ կառավարության 2021թ. նոյեմբերի 18-ի N 1902-Լ որոշման Հավելված 1-ի «Էկոնոմիկայի նախարարություն» բաժնի՝ «9.2 Բուսաբուծության ճյուղի զարգացման խթանում» միջոցառման «ակնկալվող արդյուները» սյունակում նախատեսված ցուցանիշը ապահովելու (հաշվի առնելով ջրային պաշարների սղությունը և գլոբալ տաքացման հանգամանքը՝ հնարավոր ամբողջ ծավալով) անհրաժեշտությունը, մասնավորապես՝ մինչև 2026թ. ապահովել «Յուրաքանչյուր տարի առնվազն 1000 հա ինտենսիվ այգիների հիմնում»: 
	Մասամբ է ընդունվել։
Սույն փոփոխություններն ուղղված են Կառավարության ծրագրով նախանշված ցուցանիշի, ինչպես նաև արդյունավետ վերահսկողության ապահովմանը։

	13. Ֆինանսատնտեսական նախարարական կոմիտե
	13.07.2023թ.

	
	N ԿԱ/203-2023

	Ֆինանսատնտեսական նախարարական կոմիտեի նիստի քննարկմանը ներկայացնել նախագծի՝ Շրջակա միջավայրի նախարարության, Ֆինանսների նախարարության, Կադաստրի կոմիտեի և Վարչապետի աշխատակազմի հետ համաձայնեցրած տարբերակը:
	Ընդունվել է։

	14. ՀՀ շրջակա միջավայրի նախարարություն
	

	15. 
	

	Նախագծի 9-րդ և 10-րդ ենթակետերով այգեհիմնմանը ներկայացվող պահանջները վերանայել, քանի որ գործնականում անհնար է դրանց պահպանումը։ 
	Ընդունվել է։

	Նախագծում սահմանել դրույթներ, ըստ որի՝ շահառուն պետք է ներկայացնի ջրօգտագործման թույլտվությունը հավաստող փաստաթղթեր,  ինչպես նաև աջակցության ծրագրից օգտվելու նպատակով շահառուն պետք է համաձայնություն տա վերջինիս վերաբերյալ պահանջվող տեղեկատվությունը, ըստ անհրաժեշտության, Էկոնոմիկայի նախարարությանը կամ այլ պետական մարմնին փոխանցելու վերաբերյալ։
	Ընդունվել է։

	16. ՀՀ ֆինանսների նախարարություն
	

	
	

	Առաջարկում ենք Նախագծից հանել 1-ին կետի 45-րդ ենթակետը, որով նախատեսվում է, որ  մոնիթորինգի անցկացման կարգը սահմանում է ԳԾԿ ՊՈԱԿ-ը՝ նախարարության համաձայնությամբ, քանի որ նման գործառույթներ ՊՈԱԿ-ի կանոնադրությամբ սահմանված չեն:
	Ընդունվել է։

	Նախագծով սահմանվում է, որ Ծրագիրը, բացառությամբ ոչ ավանդական բարձրարժեք մշակաբույսերի արտադրություն կազմակերպելու դեպքի, պետք է իրականացվի միայն կապալառու կազմակերպության միջոցով։ Այս կապակցությամբ առաջարկում ենք սահմանել դրույթ, որով շահառուն Ծրագրի իրականացման նպատակով կպարտավորվի հարցում իրականացնել մի քանի (2կամ 3) կապալառու ընկերությունների և պայմանագիր կկնքի ցածր գնային առաջարկ ներկայացրած ընկերության հետ՝ պայմանագրի գնի շուրջ համաձայնություն ձեռք բերելու ռիսկի մեղմման, ինչպես նաև Ծրագրի իրականացման գծով փոխհատուցման ենթակա գումարների կրճատման նպատակով:
	Չի ընդունվել։
Նման դրույթի սահմանումը կարող է հանգեցնել անորակ այգիների հիմնմանը, քանի որ կապալառուներն այգեհիմնումն կարող են  իրականացնել իտալական, իսպանական կամ պարսկական արտադրանքով, որոնք գնային տեսանկյունից էականորեն տարբերվում են։ Բնականաբար պարսկական արտադրանքով այգեհիմնում իրականացնող կապալառուն այգեհիմնման համար կներկայացնի  ցածր գնային առաջարկ, որը սակայն որակի երաշխիք չէ։


	Նախագծով առաջարկվող փոփոխությունների (այն է՝ հիմնվող այգիների հանրագումարային վերին շեմը բարձրացնելը, ոռոգման արդիական համակարգերի ներդրման տարածքների հանրագումարային վերին շեմը հանելը և մինչև 100 հազար խորանարդ մետր ծավալով ջրավազանների կառուցման կամ ընդլայնման համար կատարված ծախսերի մասնակի փոխհատուցման բաղադրիչի նախատեսումը) կապակցությամբ դարձյալ չի ներակայացվել բյուջեի վրա ազդեցության գնահատականը հստակ հաշվարկներով՝ այգեհիմնման գծով փոխհատուցման հանված բաղադրիչի համար նախատեսված ծախսերի և առաջարկվող փոփոխության արդյունքում սպասվելիք ծախսերի համարժեքության վերաբերյալ:
	Ընդունվել է։

	17. ՀՀ կադաստրի կոմիտե
	

	
	

	[bookmark: _Hlk140649853]Առաջարկում ենք նախագծի 9-րդ կետում առանց նախարարության համաձայնության բառերից հետո խմբագրել հետևյալ եղանակով՝ չծանրաբեռնել այլ իրավունքներով:
	Ընդունվել է։

	Միաժամանակ, նախագծով անդրադարձ չի կատարվել թե որ մարմինը պետք է դիմի սահմանափակման գրանցման համար: Ուստի, առաջարկում եմ նախատեսել դրույթ, ըստ որի գույքի/հողամասի նկատմամբ սահմանափակման գրանցման համար ՊՈԱԿ-ը կամ նախարարությունը գույքի նկատմամբ օտարման, այլ իրավունքներով ծանրաբեռնելու սահմանափակման համար դիմում է լիազոր պետական մարմին:
	Ընդունվել է։


	Բացի այդ, նախագծով կարգավորում նախատեսված չէ հողատեսքի փոփոխության թույլտվության մասին ըստ կառավարության  2009 թվականի 1066 որոշմանը համապատասխան՝ հաշվի առնելով այն հանգամանըք, որ գույքի հարկման տեսանկյունից դա կարող է խնդիր առաջացնել: Ըստ դրա առաջարկում ենք 22-րդ կետում կամ այլ կետում՝ անհրաժեշտ փաստաթղթերի ցանկում ավելացնել նաև հողատեսքի փոփոխության վերաբերյալ համայնքի ղեկավարի որոշում:
	Ընդունվել է։





      
      

